
Kom ontmoet vir Klein Klaas en al sy 
maats en familie.   Hoop julle sal 
sommer baie van al die stories hou. 



 

Goeiemôre maats 
 

My naam is Klein Klaas. Ek woon in die Kougaberge langs die 
Langkloof.  Die kloof is 160km lank.   In hierdie omgewing word 
hoofsaaklik met appels en pere geboer.  Joubertina is die 
belangrikste dorpie in die Langkloof. 
 

Julle sal dit seker nie glo nie, maar ek is maar net 30 cm lank en 
woon in ‘n baie klein huisie wat onder ‘n groot boom staan.   Ek het 
‘n klein hondjie.  Sy naam is Brakkie.  Brakkie is amper net so groot 
soos ek.  Op my werf is daar ‘n dammetjie.  In die dammetjie woon 
my beste maatjie, Pieter Padda.  Net so ‘n entjie van my af woon 
Klater Kalkoen.  Ons is almal groot vriende.   
 

In Suid-Afrika is daar baie van ons klein mensies.  Ons gaan skool toe 
tot ons dertien is en dan moet ons vir ons self begin sorg.  Julle 
gaan ook, my oom, Dr Kroes Kriel ontmoet.  Ek hou daarvan om 
hom te help om al die siek diere te dokter. 
 

Die diere van die veld en plaasdiere is ons grootste vriende.  Ek hoop 
dat julle van die stories sal hou en dat julle ook vir my sal skryf.  Alle 
briewe kan gestuur word aan info@leerafrikaans.co.za of aan 
LeerAfrikaans123, Posbus 300, Steynsburg, 5920. 
 

Groete hier uit die Langkloof 
 

Klein Klaas 
(215 woorde) 

Begripstoets.    
Leerders beantwoord die vrae in hulle werkboeke. 

 

1. Waar woon Klein Klaas? 
2. As jy op die kaart kyk, van waar tot waar strek Langkloof? 
3. Hoe lank is die kloof? 
4. Waarmee word in die omgewing geboer? 
5. Wat is Klein Klaas se hondjie se naam? 
6. Watter diertjie woon in die dammetjie op Klein Klaas se werf? 
7. Met wie is Klein Klaas goed bevriend? 
8. Wat doen Klein Klaas se oom? 
9. Vanaf watter ouderdom gaan hulle nie meer skool toe nie? 
10.  Watter dorp is die belangrikste dorp in die Langkloof? Soek die 

dorp op die kaart. 
11. In watter dorpie is LeerAfrikaans123?  Soek nou ook die dorp op die 

kaart. 
 
 
 
 
 
 
 
 
 
 
 
 
 
 
 
 
 
 



Maak ‘n afleiding: 
 

Watter tyd van die dag het Klein Klaas die brief gskryf?  Skryf jou 
antwoord neer en skryf dan ook sommer hoekom jy so dink. 
 
 
 

 

 

 


